
ഇ. എഫ്. എൽ. ആയി ഏറ്റെടുത്ത ഭൂമി

ചോദ്യം ഉത്തരം

ശ്രീ. ഐ. സി. ബാലകൃഷ്ണൻ
ശ്രീ. എ. കെ. ശശീന്ദ്രൻ

(വനം-വന്യജീവി വകുപ്പ് മന്ത്രി)

(എ) ഇ. എഫ്. എൽ. (പരിസ്ഥിതി ദുർബല പ്രദേശം)
ആയി ഏറ്റെടുത്ത ഭൂമിയുടെ കസ്റ്റോഡിയൻ വനം
വകുപ്പാണോ എന്ന് വ്യക്തമാക്കാമോ; അട്ടപ്പാടി
താലൂക്കിൽ മണ്ണാർക്കാട് മൂപ്പിൽ നായരുടെ
തണ്ടപ്പേരിലുണ്ടായിരുന്ന എത്ര ഏക്കർ ഭൂമിയാണ് ഇ.
എഫ്. എൽ. ആയി ഏറ്റെടുത്തത് എന്ന്
വ്യക്തമാക്കാമോ; ഈ ഭൂമിയിൽ നിന്നാണോ 575
ഏക്കർ മൂപ്പിൽ നായരുടെ അവകാശികൾ വിൽപ്പന
നടത്തിയത്; ഇത് സംബന്ധിച്ച വിവരങ്ങൾ
ലഭ്യമാക്കാമോ;

(എ) ഇ.എഫ്‌.എല്‍ (പരിസ്ഥിതി ദുര്‍ബല പ്രദേശം) ആയി

ഏറ്റെടുത്ത ഭൂമിയുടെ കസ്റ്റോഡിയന്‍ വനം വകുപ്പാണ്‌.
അട്ടപ്പാടി താലൂക്ക്‌ പരിധിയില്‍ 347.019 ഹെക്ടര്‍
ഇ.എഫ്‌.എല്‍. ഭൂമിയാണുള്ളത്‌. ആയതില്‍ മൂപ്പില്‍
നായരുടെ തണ്ടപ്പേരില്‍ ഉണ്ടായിരുന്ന ഭൂമിയുടെ
വിവരങ്ങള്‍ പ്രത്യേകമായി
കണക്കാക്കിയിട്ടില്ലാത്തതാണ്‌. വനം വകുപ്പ്‌
ഇ.എഫ്‌.എല്‍. ആയി ഏറ്റെടുത്ത ഭൂമികളൊന്നും
തന്നെ സ്വകാര്യ വ്യക്തികള്‍ വില്‍പ്പന
നടത്തിയിട്ടില്ലാത്തതാണ്‌.

(ബി) ഈ സർക്കാറിന്റെ കാലത്ത് അട്ടപ്പാടി താലൂക്കിൽ
എത്ര പേർക്ക് പട്ടയം നൽകുന്നതിന് വനംവകുപ്പിൽ
നിന്ന് എൻ. ഒ. സി. നൽകി; എൻ. ഒ. സി.
നൽകിയതിന്റെ ലിസ്റ്റ് ലഭ്യമാക്കാമോ?

(ബി) ഈ സര്‍ക്കാരിന്റെ കാലത്ത്‌ അട്ടപ്പാടി താലൂക്കില്‍
പട്ടയം നല്‍കുന്നതിന്‌ 233 പേര്‍ക്ക്‌ വനം വകുപ്പില്‍
നിന്ന്‌ എന്‍.ഒ.സി. നല്‍കിയിട്ടുണ്ട്‌. ആയതു

സംബന്ധിച്ച വിവരം അനുബന്ധമായി ചേര്‍ക്കുന്നു.

